
				এই পাতাটির মুদ্রণ সংশোধন করা প্রয়োজন। 
হারি ইষ্টের উলঙ্কট ও পরিণ। ৪১ জানি না, আর অভিধান থেকে খুঁজে নিয়ে তারপরও যদি আমরা অর্থ ধরিতে না পারি, তা হলেই যথেষ্ট হল।”
ইষ্টের চোখে পরিহাসের হাসি, অথচ মুখে খুব ভাল মানুষের মত ভাব করিয়া বলিল “হাঁ, তা বৈকি।” পরে বলিতে লাগিল “কিন্তু যাই বল, ভাই, যদি ভেবে দেখ, তােমার এই নতুন মত সমস্ত স্কুল নীতির মুলােচ্ছেদ করতে বসেছে। তুমি পরস্পরের সহায়তা, পরস্পরের মধ্যে ভাতৃভাব, এসব কেড়ে নিচ্ছ, আর কেড়ে নিচ্ছ অসাধু ভাষায় যাকে বেগারে’ ব্যাখ্যা বলে, যেটাকে আমি আমাদের একটা মহৎ সদগুণ বলে বিবেচনা করি। কেননা একজন ছােকরাকে ধরে ব্যাখ্যা নেওয়া আর তরজমা বই ব্যভার করা এ দুয়ের মধ্যে ত আমি কোন তফাৎ দেখতে পাই নে। না ভাই, টম, যদি তুমি আমাদের সমস্ত সহপাঠীদের খৃষ্টানােচিত পরার্থপরতা ও সাধু সামরিটান বৃত্তি অভ্যাসের সুযােগ থেকে বঞ্চিত করতে চাও, তা হলে আর তােমার সঙ্গে বনল না দেখছি।” | “তােমার এ নিয়ে ঠাট্টা করা উচিত নয় হারি, অমনই ত পথ দেখতে পাওয়া খুব কঠিন, যা ভেবেছিলাম তার চেয়ে ঢের বেশী। তবে আমার মনে হয় দুয়েরই সদ্ব্যবহার অপব্যবহার আছে, ক্রমশঃ শুধরে নিতে হবে। কিন্তু তুমি একথা কিছুতেই সপ্রমাণ করতে পারবে না যে ভালগাস বই বা নকলের বই ব্যবহার করবার কোন অধিকার আছে।”
“কি, ততােধিক অশ্ৰীয়তা! হায়, হায়, পাহাড়ের গায়ে যখন লােকেয় পা হড়কায়, তখন সে কি দুড় হড় করেই না নেমে যায়। টম আমার কথা মন দিয়ে শােন। ভালগাস বই ব্যাভার করব না, বর্বর তুই বললি কি! আমরা কি তবে আমাদের পিতৃপুরুষগণের সঞ্চিত জ্ঞানের যায় লাভবান হব না, তাদের কৃতকার্যের সমুচিত সম্মান ও সদ্ব্যবহার করব না? পুরাণ কপি বই ব্যাভার করব না। তার চেয়ে বল না কেন

